
O‘ZBEKISTON RESPUBLIKASIDA YASHIRIN 
IQTISODIYOTNI QISQARTIRISHGA 

YO‘NALTIRILGAN DAVLATNING SIYOSATI, 
ME’YORIY-HUQUQIY BAZASI VA IQTISODIY 

ISLOHOTLARI
Xasanov Jaxongir Jamshidovich

Jahon iqtisodiyoti va diplomatiya universiteti magistranti
jonixasanovaag@mail.com

Annotatsiya: Yashirin iqtisodiyot nafaqat rivojlanayotgan mamlakatlarda, balki rivojlangan davlatlar miqyosida ham dolzarb 
iqtisodiy muammoga aylanib, iqtisodiy tizimning barqaror faoliyat yuritishi va barqaror rivojlanish jarayonlariga salbiy 
ta’sir ko‘rsatmoqda. Ushbu muammoni bartaraf etishda davlat siyosatining samarali yo‘naltirilishi, kompleks iqtisodiy 
islohotlarning amalga oshirilishi hamda huquqiy-me’yoriy hujjatlar va qarorlarning ishlab chiqilishi muhim ahamiyat kasb 
etadi. O‘zbekiston Respublikasida yashirin iqtisodiyotga qarshi kurash borasida so‘nggi yillarda chora-tadbirlar tizimi 
izchil va jadallik bilan amalga oshirilmoqda, bu esa milliy iqtisodiyotning ochiqligini ta’minlash hamda barqaror rivojlanish 
sur’atlarini oshirishga xizmat qilmoqda.

Kalit soʻzlar: yashirin iqtisodiyot, soliq kodeksi, me’yoriy-huquqiy hujjatlar, iqtisodiy islohotlar, norasmiy faoliyat, iqtisodiy 
barqarorlik, davlat siyosati.
Abstract: The shadow economy has become a pressing economic problem not only in developing countries but also 
in developed states, exerting a negative impact on the stable functioning of economic systems and on processes of 
sustainable development. Addressing this issue requires the effective orientation of state policy, the implementation of 
comprehensive economic reforms, as well as the development of legal and regulatory frameworks and governmental 
decisions. In the Republic of Uzbekistan, in recent years, a system of measures to combat the shadow economy has 
been consistently and actively implemented, which contributes to ensuring the transparency of the national economy and 
enhancing the pace of sustainable development.

Key words: shadow economy; Tax Code; regulatory and legal acts; economic reforms; informal activity; economic stability; 
state policy.
Аннотация: Теневая экономика превратилась в актуальную экономическую проблему не только в развивающихся 
странах, но и в развитых государствах, оказывая негативное влияние на стабильное функционирование 
экономических систем и процессы устойчивого развития. Решение данной проблемы требует эффективной 
ориентации государственной политики, реализации комплексных экономических реформ, а также разработки 
правовых и нормативных актов и государственных решений. В Республике Узбекистан в последние годы система 
мер по противодействию теневой экономике осуществляется последовательно и динамично, что способствует 
обеспечению открытости национальной экономики и ускорению темпов устойчивого развития.

Ключевые слова: теневая экономика; Налоговый кодекс; нормативно-правовые акты; экономические реформы; 
неформальная деятельность; экономическая стабильность; государственная политика.

Bozor iqtisodiyoti sharoitida makroiqtisodiy barqarorlikni ta’minlash va milliy xavfsizlikni mustahkamlash 
davlat siyosatining fundamental hamda strategik ustuvor yo‘nalishlaridan biridir. Biroq bu jarayonda mamlakat 
iqtisodiy tizimiga tahdid soluvchi omillar – xususan, yashirin iqtisodiyot jiddiy muammo sifatida yuzaga 
chiqmoqda. Yashirin iqtisodiy faoliyat soliq tushumlarining kamayishi, korrupsiya darajasining oshishi, rasmiy 
mehnat bozori va investitsiyaviy muhitga salbiy ta’siri orqali davlatning iqtisodiy asoslarini zaiflashtiradi.

Yashirin iqtisodiyot har qanday davlatning iqtisodiy rivojlanishiga va moliyaviy barqarorligiga tahdid soluvchi 
omillardan biridir. U nafaqat soliq tushumlarini kamaytiradi, balki iqtisodiy islohotlar samaradorligini pasaytiradi, 
korrupsiya darajasini oshiradi hamda sog‘lom raqobat muhitini buzadi. Shu sababli yashirin iqtisodiyot masalasi 
mamlakatning iqtisodiy xavfsizligi bilan bevosita bog‘liq hisoblanadi.

Iqtisodiy xavfsizlik nuqtai nazaridan davlatning iqtisodiy mustaqilligi, ichki va tashqi iqtisodiy tahdidlarga 
qarshi tura olishi, iqtisodiy resurslardan samarali foydalanish qobiliyatini bildiradi. Yashirin iqtisodiyot yuqoridagi 
jarayonlarga salbiy ta’sir ko‘rsatadi. Budjetni to‘ldirish imkoniyatlari kamayadi, rasmiy sektorning ulushi qisqaradi, 
investitsiya muhiti yomonlashadi va fuqarolarning ijtimoiy himoyasi zaiflashadi.

Shu bois, yashirin iqtisodiyotga qarshi kurashishda iqtisodiy xavfsizlikni ta’minlovchi me’yoriy-huquqiy 
asoslar muhim ahamiyat kasb etadi. Ko‘plab rivojlangan davlatlarda, jumladan O‘zbekiston Respublikasida 
ham yashirin iqtisodiyotga qarshi kurashish bo‘yicha qator qonunchilik hujjatlari, prezident farmonlari, soliq va 
jinoyat kodekslari, shuningdek, moliyaviy monitoring tizimlari orqali tizimli ishlar amalga oshirilmoqda. Xususan 
quyidagi normativ-huquqiy hujjatlar imzolangan:

O‘zbekiston Respublikasi 30.12.2019-yildagi “Soliq kodeksi” 1yashirin iqtisodiyotga bevosita bog‘liq va 
unga qarshi kurashishda asosiy normativ-huquqiy hujjatlardan biri hisoblanadi. U yashirin faoliyatni aniqlash, 
rasmiylashtirish va soliqqa tortish orqali uni kamaytirishga xizmat qiladi. Yashirin iqtisodiyotning asosiy 
ko‘rinishlaridan biri bu soliq to‘lamaslik yoki daromadni yashirishdir. Soliq kodeksi quyidagi holatlarni soliq 
huquqbuzarligi sifatida ko‘radi:

- daromadni ataylab kamaytirish yoki yashirish;
- xarajatlarni asossiz ko‘rsatish;
- soxta hisobotlar topshirish;
- norasmiy ishchi kuchidan foydalanish.
Bu kabi holatlar yashirin iqtisodiy faoliyatga kiradi va yashirin iqtisodiy faoliyat  hajminining oshishiga sabab 

bo‘ladi. Shuning uchun soliq kodeksi yashirin iqtiosdiyot hajmini kamaytirish va mamlakatdagi to‘g’ri va qonuniy 
ishbilarmon tadbirkorlarni qo‘llab quvvatlash maqsadida hamda mamlakatdagi bozor raqobatbardoshligini 
ta’minlash uchun yuqorida keltirilgan iqtisodiy jinoyatlarni ma’muriy va jinoiy javobgarlikka tortib bozor iqtisodiyoti 
tartibga solish soladi.2

2020-yildan amaliyotga joriy etilgan yangi “Soliq kodeksi” soliq idoralariga raqamli nazorat texnologiyalaridan 
foydalanish imkonini yaratdi. Xususan, onlayn nazorat-kassa apparatlari (ONKA), elektron hisob-fakturalar va 
avtomatlashtirilgan soliq hisobot tizimi orqali yashirin savdo hamda daromadlarni aniqlash samaradorligi oshdi.

Shu bilan birga, O‘zbekiston Respublikasi Jinoyat kodeksida yashirin iqtisodiyotga aloqador noqonuniy 
tadbirkorlik, moliyaviy jinoyatlar hamda noqonuniy daromadlarni legallashtirish holatlari bo‘yicha jinoiy 
javobgarlik belgilangan.

O‘zbekiston respublikasi Prezidentining 2020-yil 30-oktabrdagi PF-6098-sonli “Yashirin iqtisodiyotni 
qisqartirish va soliq organlari faoliyati samaradorligini oshirish bo‘yicha tashkiliy chora-tadbirlar to‘g‘risida” 
farmoni imzolangan. Ushbu farmonda mamlakatimizda yashirin iqtisodiyot darajasini pasaytirish, tadbirkorlik 
faoliyatini yuritish uchun, shu jumladan tartibga solish va ma’muriy yukni kamaytirish hisobiga teng raqobat 
sharoitlarini yaratish, soliq qonunchiligi talablariga rioya qilish tartib-taomillarini avtomatlashtirish va uning 
tartibini soddalashtirish kabi ustuvor vazifalar belgilangan.3

Monopoliyalar va bozorni sun’iy boshqarish orqali yuzaga keladigan norasmiy narx shakllanishi, g‘ayriqonuniy 
daromadlar va soxta kelishuvlar  yashirin iqtisodiyotning tarkibiy qismlaridan biri hisoblanadi. O‘zbekiston 
Respublikasi Prezidentining 14.01.2019 yildagi 5630-sonli “Davlat aktivlarini boshqarish, monopoliyaga qarshi 
kurashishni tartibga solish tizimini va kapital bozorini tubdan takomillashtirish chora-tadbirlari to‘g‘risida”gi4  
farmonida monopoliyaga qarshi siyosatni kuchaytirish, raqobat muhitini sog‘lomlashtirish, va bu borada yangi 
tashkilot Monopoliyaga qarshi kurashish qo‘mitasi faoliyatini kuchaytirish belgilangan.Bu islohotlar bozorni 
rasmiylashtirishga, shaffoflikni ta’minlashga xizmat qiladi.

O‘zbekiston Respublikasi Prezidentining 31.05.2023 yildagi 167-sonli “O‘zbekiston Respublikasining 
muhim axborot infratuzilmasi obyektlari kiberxavfsizligini ta’minlash tizimini takomillashtirish bo‘yicha 
qo‘shimcha chora-tadbirlar to‘g‘risida” gi qarori . Qarorda davlat muassasalari va muhim axborot infratuzilmasi 
obyektlarining axborot tizimlarini himoya qilish, kiberhujumlarga qarshi kurashish, va axborot oqimini nazorat 
qilish mexanizmlari belgilangan. Bu orqali soxta yoki yashirin moliyaviy operatsiyalar, qora bozor faoliyatlari, 
yoki naqd pul muomalasi orqali yuritiladigan yashirin bitimlarni aniqlash imkoniyati oshadi.5

Qarorda raqamli infratuzilma ustidan markazlashtirilgan monitoring tizimi joriy etilishi ko‘zda tutilgan. Bu 
yashirin iqtisodiy faoliyatlar (masalan, litsenziyasiz savdo, noqonuniy moliyaviy tranzaksiyalar) kabi holatlarni 

1	 Manba:  O‘zbekiston Respublikasi Soliq kodeksi 30.12.2019 https://lex.uz/  sayti.
2	 Manba:  O‘zbekiston Respublikasi Soliq kodeksi 30.12.2019 https://lex.uz/ sayti.
3	 Manba: O‘zbekiston Respublikasi Prezidentining 30.10.2020 yildagi PF-6098-sonli farmoni
4	 https://lex.uz/ sayti. O‘zbekiston Respublikasi Prezidentining 14.01.2019 yildagi PF-5630-sonli “Davlat aktivlarini boshqarish, monop-

oliyaga qarshi kurashishni tartibga solish tizimini va kapital bozorini tubdan takomillashtirish chora-tadbirlari to‘g‘risida”gi farmoni.
5	 https://lex.uz/ sayti. O‘zbekiston Respublikasi Prezidentining qarori, 31.05.2023 yildagi PQ-167-son O‘zbekiston Respublikasining 

muhim axborot infratuzilmasi obyektlari kiberxavfsizligini ta’minlash tizimini takomillashtirish bo‘yicha qo‘shimcha chora-tadbirlar 
to‘g‘risidagi qarori

erta aniqlashga ko‘maklashadi. Axborot xavfsizligi – iqtisodiy xavfsizlik tarkibiy qismi hisoblanadi. Kiberxavfsizlik 
ta’minlanmagan davlatda, turli noqonuniy iqtisodiy faoliyatlar (shu jumladan, korrupsiya, yashirin kelishuvlar, 
offshor operatsiyalar) elektron tizimlar orqali yashirin olib borilishi mumkin. Qaror shu tahdidlarni kamaytirishga 
qaratilgan bo‘lib, iqtisodiy xavfsizlik va yashirin iqtisodiyotga qarshi kurashish tizimining bir bo‘lagi sifatida 
ko‘riladi. Davlat organlari o‘rtasida ma’lumot almashish tizimini kuchaytirish esa soliq, bojxona, bank, va 
moliyaviy monitoring organlari o‘rtasida tezkor axborot almashinuviga asos bo‘ladi, bu esa norasmiy iqtisodiy 
faoliyatlarni aniqlash va huquqiy chora ko‘rish imkoniyatlarini kengaytiradi.

Yashirin iqtisodiyotni nafaqat iqtisodiy jinoyatlar orqali shakllanadi balki mamlakatkatning iqtisodiy va 
texnologik salohiyati kamligi, aholi orasidagi moliyaviy va huquqiy blimlar yetishmasligi va undan tashqari 
1-rasmda ko‘rsatilgan holatlar natijasida yuzaga keladi. 

1-Rasm. Yashirin iqtisodiyotning iqtisodiy jinoyatlardan tashqari o‘ziga xos xususiyatlari 

Yashirin iqtisodiyotga qarshi kurash jarayoni faqatgina jazolash choralarini qo‘llash bilan cheklanmasdan, 
balki kompleks yondashuv asosida amalga oshirilishi lozim. Mazkur yondashuv doirasida samarali me’yoriy-
huquqiy bazani shakllantirish, moliyaviy nazorat tizimini takomillashtirish, fuqarolarning huquqiy savodxonligini 
oshirish hamda raqamli iqtisodiyot mexanizmlarini joriy etish asosiy vositalar sifatida belgilangan. Shu 
munosabat bilan, O‘zbekiston Respublikasi Prezidenti tomonidan yashirin iqtisodiyot hajmini qisqartirishga 
qaratilgan kompleks davlat siyosati ishlab chiqilgan.

Mazkur siyosat doirasida tadbirkorlik subyektlari faoliyatini faqat jazolash orqali tartibga solish amaliyotidan 
voz kechilib, ularni norasmiy sektorga kirishga bo‘lgan rag‘batlarini kamaytirishga yo‘naltirilgan tizimli chora-
tadbirlar qo‘llanilmoqda. Xususan, tadbirkorlar, tijorat tashkilotlari, o‘zini o‘zi band qilgan shaxslar va xususiy 
sektor vakillariga turli xil qulay shart-sharoitlar yaratish, soliq va bojxona imtiyozlarini berish, imtiyozli kreditlash 
mexanizmlarini joriy etish hamda boshqa preferensiyalar taqdim etish orqali yashirin iqtisodiyot hajmini 
qisqartirishga erishilmoqda.

Amaldagi davlat siyosati natijalari shuni ko‘rsatmoqdaki, mazkur kompleks yondashuv iqtisodiyotning 
rasmiy sektorini kengaytirishda va yashirin iqtisodiyot ko‘lamini sezilarli darajada kamaytirishda samarali omil 
bo‘lib xizmat qilmoqda.

O‘zbekistonda yashirin iqtisodiyotni kamaytirish uchun soliq tizimi isloh qilindi. Bu jarayonning maqsadi 
– rasmiy iqtisodiyotni kengaytirish, soliq to‘lovchilarni rag‘batlantirish va rasmiy tizimga qaram bo‘lmagan 
iqtisodiy faoliyatni cheklashdan iborat. Soliq tizimining soddalashtirilishi va raqamlashtirilishi, sohada shaffoflikni 
ta’minlashga yordam berdi. Xususan, 2017 yildan boshlab davlat o‘zining raqamli soliq tizimlarini joriy qila 
boshladi.6

O‘zbekiston iqtisodiyotida norasmiy bandlik masalasi uzoq yillar davomida yetarli darajada e’tibordan 
chetda qolib kelgan va tizimli ravishda ko‘rib chiqilmagan. Biroq, 2017–2021 yillarga mo‘ljallangan “Harakatlar 
strategiyasi”ning qabul qilinishi bilan mehnat va bandlik sohasida chuqur institutsional islohotlar amalga 
oshirila boshlandi. 2019-yil yanvar oyidan boshlab jismoniy shaxslar daromadlariga yagona soliq stavkasi 12 
foiz qilib belgilanib, ijtimoiy yuklama sezilarli darajada kamaytirildi. Shuningdek, fuqarolarning shaxsiy pensiya 
jamg‘arma hisobvaraqlariga 0,1 foiz ajratma joriy etildi va ilgari fuqarolar daromadidan ushlab qolinib, Davlat 

6	 Rasulov, A. (2020). “Xufyona iqtisodiyot va unga qarshi kurashishda soliq siyosatining roli”. O‘zbekiston Respublikasi Iqtisodiyot va 
Boshqaruv.

budjetidan tashqari Pensiya jamg‘armasiga yo‘naltirilgan sug‘urta badallari bekor qilindi. Mamlakatda soliq 
tizimi soddalashtirildi, bu esa norasmiy iqtisodiyotni qisqartirish, rasmiy bandlikni kengaytirish va investitsion 
jozibadorlikni oshirishga xizmat qildi.

Bundan tashqari, yagona ijtimoiy to‘lov stavkasi 15 foizdan 12 foizgacha pasaytirildi, bu barcha yuridik 
shaxslar, shu jumladan mikrofirma, kichik korxonalar va fermer xo‘jaliklari, shuningdek, ustav fondida davlat 
ulushi 50 foizdan kam bo‘lgan boshqa korxonalarga ham taalluqli bo‘ldi.

2025-yil 11-avgustda Prezident Shavkat Mirziyoyev tomonidan “yashirin iqtisodiyotga qarshi kurashish 
tizimini takomillashtirish” Mavzusida yig’ilishda Davlatimiz rahbari faqat nazoratni kuchaytirish bilan yashirin 
iqtisodiyotni jilovlab bo‘lmasligini, aholi va tadbirkorlarning soliq madaniyatini oshirib, to‘g‘ri ishlaganlarni 
rag‘batlantirish yo‘lidan borish kerakligini ta’kidladi va quyidagi ilg’or vazifalarni amalda joriy etish topshiriqlari 
berildi:

-Bunda eng samarali yo‘l ilg‘or texnologiyalar asosida yangicha yondashuvlarni joriy qilish ekani ta’kidlandi. 
Masalan, Toshkent shahrida jamoat transporti to‘liq avtomatlashgan to‘lovga o‘tkazilgani natijasida, aslida, 
yo‘lovchilar soni 30 foizga ko‘p ekani ko‘ringan. Yoki raqamlashtirilgan dehqon va buyum bozorlarida tushum 
2-3 karra oshayapti.

Shunday tizimni qishloq xo‘jaligi, qurilish, transport, savdo va xizmatlar kabi yashirin iqtisodiyot ulushi 
yuqori bo‘lgan sohalarda ham joriy qilish bo‘yicha ko‘rsatmalar berildi. Litsenziya va ruxsatnoma berish 
jarayonlari hamda muddatlarini qayta ko‘rib chiqib, inson omilini keskin qisqartirish va barcha qadamlarni to‘liq 
raqamlashtirish vazifasi qo‘yildi. Tadbirkorlar ko‘p duch keladigan soliq, bank, bojxona, kommunal, sertifikatlash 
kabi sohalarda korrupsiyaga yo‘l ochayotgan omillarga chek qo‘yish zarurligi aytildi.

Elektron to‘lovlar rivojlangani odamlarga keng qulaylik yaratmoqda. Bu yashirin iqtisodiyotni qisqartirishda 
ham maqbul vosita. Buning uchun naqdsiz hisob-kitoblarni rag‘batlantirish, to‘lov tashkilotlarini ko‘paytirish 
muhimligi qayd etildi.

Har bir soha bo‘yicha alohida yondashuv qilib, tadbirkorlarga ochiq va qonuniy ishlashni manfaatli qilish 
vazifasi qo‘yildi. Shundan kelib chiqib, soliq ma’murchiligini takomillashtirish va raqamlashtirish, biznesga 
qo‘shimcha yengilliklar berish, mehnat munosabatlarini yaxshilash bo‘yicha topshiriqlar berildi.7

X U L O S A  V A  T A F L I F L A R
Yashirin iqtisodiyot zamonaviy milliy xo‘jalik tizimlarining institutsional barqarorligiga hamda makroiqtisodiy 

rivojlanish dinamikasiga sezilarli salbiy ta’sir ko‘rsatuvchi tizimli muammolardan biri sifatida namoyon bo‘ladi. 
Mazkur iqtisodiy hodisaning salbiy oqibatlarini minimallashtirish va uning ko‘lamini qisqartirish davlatning 
huquqiy-me’yoriy bazasini mustahkamlash, institutsional islohotlarni chuqurlashtirish hamda iqtisodiy 
siyosatning kompleks mexanizmlarini takomillashtirishni talab etadi.

Shu nuqtai nazardan, yashirin iqtisodiyotga qarshi kurash strategiyasi faqat repressiv choralarni qo‘llash 
bilan chegaralanmasdan, balki soliq to‘lovchilar, fuqarolar va tadbirkorlik subyektlarining rasmiy iqtisodiyotdagi 
ishtirokini rag‘batlantirishga qaratilgan iqtisodiy, moliyaviy va ijtimoiy mexanizmlarni o‘z ichiga olishi lozim. 
Mazkur yondashuv norasmiy sektorga kirishga bo‘lgan iqtisodiy manfaatlarni pasaytirish, xo‘jalik yurituvchi 
subyektlarning fiskal intizomini oshirish hamda iqtisodiyotni institutsional jihatdan modernizatsiya qilish 
jarayonlariga xizmat qiladi.

Natijada, davlatning tizimli va kompleks yondashuvi sharoitida yashirin iqtisodiyot hajmini izchil qisqartirish 
orqali iqtisodiy o‘sishning barqarorligi, fiskal barqarorlik va ijtimoiy-iqtisodiy farovonlikni ta’minlash imkoniyati 
yaratiladi.

